
АННОТАЦИЯ 
  Ушбу мақолада пандемия шароитида кичик бизнес ва хусусий тадбиркорлик 
соҳасининг аҳамияти, амалга оширилган вазифалар ва ривожлантириш истиқболлари 
ўрганилиб чиқилган. Кичик бизнес ва хусусий тадбиркорлик фаолиятини амалга оширишга 
йўналтирилаётган инвестициялар, кредитлар, солиқ имтиёзлари ҳамда эришилаётган ютуқлар 
таҳлил қилиниб, ишбилармонлик муҳити яхшиланиши, кичик бизнес ва хусусий тадбиркорлар 
учун кенг имкониятлар яратилганлиги тўғрисида фикрлар баён этилган. 

Тадқиқот мақсади. Кичик бизнес ва хусусий тадбиркорликда рақамли инновацион 
фаолият янги маҳсулотни унинг ҳақидаги ғоя ҳосил бўлишидан то унинг ўзлаштирилиши, 
ишлаб чиқарилиши, сотилиши ва тижорий самара олинишигача бўлган жараён ва уларни 
амалиётга қўллаш бўйича таклифлар бериш 

Тадқиқотнинг илмий янгилиги: 
1.Кичик бизнес субъектлари маҳсулотларини экспортга чиқаришда логистик марказлар 

хизматидан самарали фойдаланиш йўллари таклиф этилган; 
2.Тадбиркорларга «ягона дарча» тамойили асосида экспортни ривожлантириш учун 

давлат хизмати фаолиятини такомиллаштириш ўрганилган; 
Калит сўзлар. тадбиркорлик, инновацион ғоялар, кичик бизнес, хусусий 

тадбиркорлик, давлат дастурлари, кредитлаш тартиби, кредит миқдори, ишлаб чиқариш. 
 

Islamova Dilobar Tairjanovna 
Senior Lecturer. Andijan Institute of Agriculture 

and Agrotechnology,  
Yoqubov Shukurillo Kozimjon o’g’li, 

Abduvohidov Xolidbek Muhammadzokir o’g’li 

DEVELOPMENT OF SMALL BUSINESS AND PRIVATE ENTREPRENEURSHIP 

DURING A PANDEMIC 
ABSTRACT 

This article examines the importance of small business and private entrepreneurship during 
the pandemic, the tasks performed, and the prospects for development. Analysis of investments, 
loans, tax incentives and achievements in the field of small business and private entrepreneurship, 
improving the business environment, creating opportunities for small business and private 
entrepreneurship. 

The purpose of the study. Digital innovation in small business and private entrepreneurship 
is a process from the formation of an idea of a new product to its development, production, 
implementation and obtaining a commercial effect and making proposals for their practical 
application. 

Scientific novelty of the study: 
1. The ways of effective use of the services of logistics centers in the export of products of 

small businesses are proposed; 
2. Studied the improvement of the activities of the state service for the development of exports 

on the basis of the principle of "single window service" for entrepreneurs; 
Keywords. entrepreneurship, innovative ideas, small business, entrepreneurship, government 

programs, lending procedure, loan amount, production. 

РАЗВИТИЕ МАЛОГО БИЗНЕСА И ЧАСТНОГО ПРЕДПРИНИМАТЕЛЬСТВА В 

УСЛОВИЯХ ПАНДЕМИИ 

АННОТАЦИЯ 
В статье рассматривается значение малого бизнеса и частного предпринимательства в 

условиях пандемии, решаемые задачи и перспективы развития. Анализ инвестиций, кредитов, 
налоговых льгот и достижений в сфере малого бизнеса и частного предпринимательства, 
улучшения деловой среды, создания возможностей для малого бизнеса и частного 
предпринимательства. 

Цель исследования. Цифровая инновационная деятельность в малом бизнесе и 
частном предпринимательстве-это процесс от формирования представления о новом продукте 
до его освоения, производства, реализации и получения коммерческого эффекта и внесения 
предложений по их практическому применению. 

Научная новизна исследования: 
1.Предложены пути эффективного использования услуг логистических центров при 

экспорте продукции субъектов малого предпринимательства; 
2. Изучено совершенствование деятельности государственной службы по развитию 

экспорта на основе принципа "служба единого окна" для предпринимателей; 
Ключевые слова. предпринимательство, инновационные идеи, малый бизнес, частное 

предпринимательство, государственные программы, порядок кредитования, сумма кредита, 
производство. 

Кириш 
Кичик бизнес жамиятда ижтимоий — иқтисодий барқарорликка эришишнинг муҳим 

омили эканлигини амалиётда исботлаб бермоқда. Рақамли иқтисодиёти шароитида кичик 
бизнес кўп укладли иқтисодиётни яратиш, жамият ижтимоий барқарорлигининг асоси 
ҳисобланувчи ўрта мулкдорлар синфини шакллантириш, рақобат муҳитини вужудга 
келтириш ва барқарор иқтисодий ўсишга эришишда муҳим омил бўлиб ҳисобланади.  

Бунга мисол сифатида Ўзбекистон Республикаси Президентининг 2017 йил 7 
февралдаги «2017–2021 йилларда Ўзбекистон Республикасини янада ривожлантириш 
Ҳаракатлар стратегияси тўғрисида»ги ПФ‑4947 сонли фар-монидаги «Иқтисодиётни 
ривожлантириш ва либераллаштириш», деб номланган муҳим устувор йўналишнинг 3.4-
бандида «иқтисодиётда давлат иштирокини камайтириш, хусусий мулк ҳуқуқини ҳимоя 
қилиш ва унинг устувор мавқеини янада кучайтириш, кичик бизнес ва хусусий тадбиркорлик 
ривожини рағбатлантиришга қаратилган институционал ва таркибий ислоҳотларни давом 
эттириш» талаблари белгилаб қўйилган.  

Бу борада Президентимиз Ш.Мирзиёев, “…тадбиркорлар сафини кенгайтириш, 
жумладан, юқори технологиялар, илм-фаннинг энг сўнгги ютуқларига асосланган техника ва 
асбоб-ускуналарни мамлакатимизга олиб келиш ва жорий этиш учун уларга муносиб 
шароитлар яратиш бизнинг биринчи галдаги вазифамиз бўлиши шарт. Керак бўлса, хориждаги 
етакчи компания ва ташкилотларда тажриба орттириши, ўзаро манфаатли ҳамкорлик қилиши 
учун уларга ҳар томонлама имконият туғдириб беришимиз лозим”, деб таъкидлайдилар. 

Тадқиқот мақсади. Кичик бизнес ва хусусий тадбиркорлик ёндашувига асосан рақамли 
инновацион фаолият янги маҳсулотни унинг ҳақидаги ғоя ҳосил бўлишидан то унинг 
ўзлаштирилиши, ишлаб чиқарилиши, сотилиши ва тижорий самара олинишигача бўлган 
жараён ва уларни амалиётга қўллаш бўйича таклифлар бериш. 

Мавзунинг ўрганилганлик даражаси 
Кичик бизнес ва хусусий тадбиркорлик муаммоси узоқ йиллардан буён иқтисодий 

назария фанининг предмети бўлиб келган. Кичик бизнес ва хусусий тадбиркорлик муаммоси 
иқтисодчи олимлардан Смит А., Сей Ж.Б., Кейнс Дж.М., Шумпетер Й., асарларида ҳам ўз 
ифодасини топган[1]. Бу йўналиш тарафдорлари нокапиталистик деҳқон хўжаликларини бир 
бутунликда қараб, унинг ички таркибини, ишлаб чиқариш шароитини, оиланинг ишчи кучи 
билан таъминланганлик даражасини ва жамият билан иқтисодий алоқадорлигини ўрганиб 
чиққанлар.  

Ўзбекистонда эса, Ўлмасов А., Ғуломов С.С., Абдуллаев Ё.А., Ҳусанов Р.Х 
кабиларнинг илмий ишларида[2] кичик бизнес ва хусусий тадбиркорликнинг шаклланиши ва 
ривожланиши, кичик бизнес ва хусусий тадбиркорликни юритиш шакллари самарадорлиги ва 
кичик бизнес ва хусусий тадбиркорликни мулки ва даромадини ошириш йўлларининг айрим 
жиҳатлари ёритилган.  

Ўзбекистон Республикаси Президентининг 2019 йил 20 ноябрдаги “Мамлакатда бизнес 
муҳитини янада яхшилаш ва тадбиркорликни қўллаб-қувватлаш тизимини такомиллаштириш 
чора-тадбирлари тўғрисида”ги ПҚ-4525-сонли қарорида белгиланган вазифаларни изчил 
амалга ошириш ҳамда кичик бизнес ва хусусий тадбиркорлик ривожлантириш, аҳоли 
бандлигини таъминлаш, хотин-қизлар ва ёш авлод ташаббусларини қўллаб-қувватлаш 
борасидаги дастурларда давлат ресурсларидан оқилона фойдаланиш, уларнинг 
мақсадлилигини таъминлаш ва самарадорлигини ошириш мақсадида: 2020 йил 1 январдан 
бошлаб тадбиркорлик субъектлари — юридик шахслар ўртасидаги кўчмас мулк олди-сотди 
шартномаларини тарафлардан бирининг талаби бўйича нотариал тасдиқланганда коммунал 
хизматлар бўйича қарздорликларни текшириб олиш; давлат солиқ хизмати органларига солиқ 
тўловчилар томонидан кўчмас мулкка бўлган ҳуқуқ давлат рўйхатидан ўтказилгандан сўнг 
аризани ҳамда кўчмас мулкка бўлган ҳуқуқни давлат рўйхатидан ўтказувчи органлар 
томонидан тегишли ҳудудда жойлашган ер участкаси ва бошқа кўчмас мулк, унинг 
мулкдорлари тўғрисидаги маълумотни бевосита қоғоз кўринишда тақдим этиш ҳамда мева-
сабзавот ва тўқимачилик маҳсулотлари ва буюмларини экспорт қилиш (пахтадан ташқари) 

учун зарур рухсатнома ва сертификатларни расмийлаштиришда тадбиркорлик 
субъектларидан тўлов ундириш талаблари бекор қилинди. 

Хорижий тажрибаларни таҳлилининг кўрсатишича, иқтисодиётни ислоҳ қилиш ва 
аҳоли даромадларининг юқори даражасини таъминлашда кичик бизнес ва хусусий 
тадбиркорликнинг аҳамияти ва роли муҳим ўринга эга. Ҳозирги вақтда дунё мамлакатларида 
кичик бизнес ва хусусий тадбиркорликнинг аксарият қисми оилавий корхона шаклида иш 
юритмоқда. Европа давлатлари ялпи миллий маҳсулотининг 40-50 фоизини, Осиё 
мамлакатларида 65 фоиздан 82 фоизгачасини, Лотин Америкасида 70 фоизга яқинини оилавий 
бизнес ишлаб чиқаради. АҚШ иқтисодиётида унинг улуши 95 фоиздан зиёд миқдорни ташкил 
этади. Иқтисоди ривожланган кўплаб мамлакатларда кичик бизнес ва хусусий тадбиркорлик 
соҳасидаги тадқиқотларни олиб борувчи, унинг манфаатларини ҳимояловчи ҳамда кичик 
бизнес ва хусусий корхоналарнинг фаолият кўрсатиши борасида тажриба алмашиш учун 
мунозара майдонларини ташкил этувчи махсус бирлашмалар мавжуд. Бундай ёндашув 
аҳолини тадбиркорлик фаолиятига фаол жалб қилишни кенгайтириш, оилавий анъаналарни, 
оилавий тадбиркорлар сулоласини шакллантириш ва ривожлантириш имконини беради. 

Тадқиқот методологияси 
Кичик бизнес ва хусусий тадбиркорлик ёндашувига асосан рақамли инновацион 

фаолият янги маҳсулотни унинг ҳақидаги ғоя ҳосил бўлишидан то унинг ўзлаштирилиши, 
ишлаб чиқарилиши, сотилиши ва тижорий самара олинишигача бўлган жараён деб 
тушунилади. Кичик бизнес ва хусусий тадбиркорликда оила аъзолари ҳамда ҳамкорларни 
креатив-функционал ёндошувга асосан эса рақамли инновацион фаолият самарали ижод 
фаолияти бўлиб, у янги воситалар ёрдамида мавжуд ёки бутунлай янги мақсадларга эришиш 
деб тушунилади.  

Таҳлил ва натижалар 
Ўзбекистон Республикаси Президентининг 2019 йил 13 августдаги “Хусусий мулкни 

ҳимоя қилиш ва мулкдорлар ҳуқуқларининг кафолатларини кучайтириш, тадбиркорлик 
ташаббусларини қўллаб-қувватлаш борасидаги ишларни ташкил қилиш тизимини тубдан 
такомиллаштириш бўйича қўшимча чора-тадбирлар, шунингдек, тадбиркор-лик 
субъектларининг молиявий ресурслар ва ишлаб чиқариш инфратузилма-сидан фойдаланиш 
имкониятларини кенгайтириш тўғрисида”-ги ПФ–5780-сон Фармонида белгиланган 
вазифаларни изчил амалга ошириш ҳамда кичик бизнес, кичик бизнес ва тадбиркорлик ни 
ривожлантириш, аҳоли бандлигини таъминлаш, хотин-қизлар ва ёш авлод ташаббусларини 
қўллаб-қувватлаш борасидаги дастурларда давлат ресурсларидан оқилона фойдаланиш, 
уларнинг мақсадлилигини таъминлаш ва самарадорлигини ошириш мақса-дида: 2019 йил 24 
октабрдаги “Кичик бизнес ва тадбиркорликни ривожлан-тириш давлат дастурлари доирасида 
амалга оширилаётган лойихаларни кредитлаш тартибини такомиллаштиришнинг қўшимча 
чора-тадбирлари тўғрисида”ги қарорига дастур доирасида 2020 йилда марказлашган 
ресурслар хисобидан кичик бизнес ва тадбиркорликни ривожлантириш учун 2 418,0 млрд сўм 
маблағ молиялаштириш белгиланган. Хусусан 2020 йилда АТ Халқ банки, Микрокредит банк, 
АТБ Агробанк дастурлар доирасида Андижон вилояти учун “Кичик бизнес ва тадбиркорлик” 
йўналишига 352,0 млрд сўм маблағ кредитлаш белгиланди. Кичик бизнес ва тадбиркорлик ни 
ривожлантириш учун кредитлар иш билан таъминлашга кўмаклашиш Давлат жамғармаси 
маблағлари ҳамда банкнинг ўз маблағлари ҳисобидан берилади. 

Ажратилаётган имтиёзли кредитларнинг муддати иш билан таъминлашга кўмаклашиш 
Давлат жамғармаси маблағлари ҳисобидан муддатини узайтириш ҳуқуқисиз 2 йилгача 
муддатга 6 ой имтиёзли давр билан ажратилади. Банкнинг ўз маблағлари ҳисобидан лойиҳани 
қоплаш муддатидан келиб чиқиб 3 йилгача муддатга ажратилади. 

Режага кўра, дастур олис, табиий-иқлим шароити оғир ҳудудларда аҳолининг моддий 
шароитларини тубдан яхшилаш, турмуш тарзи сифати ва даражасини оширишга хизмат 
қилиши керак. Тадбиркорлик билан шуғулланиш истагида бўлган аҳолининг ташаббусларини 
ҳар томонлама қўллаб-қувватлаш, уларга имтиёзли кредитлар ажратиш ҳамда ишбилармонлик 
фаолиятини ташкил этиш ва амалга оширишда амалий ёрдам кўрсатилиш белгиланган. 

Иқтисодиётнинг турли тармоқларида кичик бизнес ва хусусий тадбиркорлик 
фаолиятини ривожлантириш миллий иқтисодиётимиз барқарорлигини таъминлашнинг муҳим 
макроиқтисодий омилларидан бири ҳисобланади. Кейинги йилларда кичик бизнес тараққиёти 
натижасида уларнинг мамлакатда яратилаётган ялпи ички маҳсулот салмоғидаги улушининг 
ортиб бораётганлиги билан изоҳлаш мумкин.  

2020 йилда коронавирус пандемияси оқибатларининг иқтисодиётга таъсирини 
камайтириш шароитида табиий-иқтисодий салоҳиятдан самарали ва оқилона фойдаланиш, 
етакчи тармоқларни модернизация қилиш ва техник қайта жиҳозлаш ҳамда иқтисодий 
ривожланиш учун зарур шарт-шароитларни яратишга қаратилган ҳудудий сиёсат юритиш 
Ўзбекистон ҳудудлари иқтисодиётини ривожлантириш имконини берди. 

Пандемия оқибатларини ва иқтисодиётга таъсирини юмшатиш, ишлаб чиқариш 
суръатларини барқарорлаштириш ҳамда тадбиркорлик субъектла-рини қўллаб-қувватлашга 
қаратилган чора-тадбирларнинг ўз вақтида амалга оширилиши барча ҳудудларда саноат 
ишлаб чиқаришнинг ўсишини таъминлади.  

1-жадвал маълумотларидан кўриниб туриб 2020 йилда 2019 йилга нисбатан 
республикада Ялпи ички махсулот хажми, қурилиш, бандлик, экспорт ва импорт бироз 
камайганлигини кўришимиз мумкин. 

Саноат маҳсулотлари ишлаб чиқариш ҳажмининг ўсиши 100,7 %ни, ташкил этди. 
Ҳудудлар кесимида Наманган (115,8%), Сурхондарё (113,9%), Жиззах (107,1%), Навоий 
(109,4%), Андижон (104,6%) вилоятлари ва Қорақалпоғистон Республикасида (104,1%) саноат 
маҳсулотларини ишлаб чиқариш ҳажмида сезиларни ўсиш кузатилди. Ушбу кўрсаткичлар 
саноат салоҳияти нисбатан паст бўлган аксарият ҳудудларга катта эътибор қаратилганлиги 
ҳамда амалга оширилаётган чора-тадбирлар самарадорлигини англатмоқда. 

 Мамлакатимизнинг 7 ҳудудида (Бухоро, Қашқадарё, Самарқанд, Сирдарё, Тошкент, 
Фарғона, Хоразм вилоятлари ва Тошкент шаҳри) саноат маҳсулотлари ишлаб чиқариш 
суръати 100,6-103,6% ташкил этди. 

1-жадвал 
Кичик бизнес ва хусусий тадбиркорликнинг улуши 

(умумий ҳажмга нисбатан % да) 
Йил ЯИМ Саноат Қурилиш Бандлик Экспорт Импорт  
2000 31,0* 12,9* 38,4* 49,7* 10,2 22,8 
2001 33,8* 12,5* 40,4* 51,8* 9,3 26,7 
2002 34,6* 15,4* 42,0* 53,5* 7,5 24,9 
2003 35,0 10,8 39,9 56,7 7,3 33,7 
2004 35,6 11,0 49,6 60,3 7,3 32,7 
2005 38,2 10,0 50,9 64,8 6,0 33,7 
2006 42,1 10,9 52,1 69,1 11,2 34,2 
2007 45,7 13,2 55,4 72,1 14,8 32,0 
2008 48,2 14,6 58,4 73,1 12,4 35,7 
2009 50,1 17,9 42,4 73,9 14,6 42,5 
2010 52,5 26,6 52,5 74,3 13,7 35,8 
2011 54,0 28,6 67,6 75,1 18,8 34,3 
2012 54,6 29,7 70,0 75,6 14,0 38,6 
2013 55,8 33,0 70,6 76,7 26,2 42,4 
2014 56,1 36,8 69,5 77,6 27,0 45,4 
2015 62,9** 40,6 66,7 77,9 27,0 44,5 
2016 64,9** 45,3 66,9 78,2 26,0 46,8 
2017 63,4** 41,2 64,8 78,0 22,0 53,6 
2018 60,4** 37,4 73,2 76,3 27,2 56,2 

2019 54,2** 25,8 75,8 76,2 27,0 61,6 
2020 

(yanvar-
dekabr)*** 

53,9 27,5 72,4 73,8 20,5 51,8 

Манба: Ўзбекистон Республикаси Давлат статистика қўмитасининг маълумотлари. 
 

2-жадвал маълумотларига кўра, мамлакатимизда 2020 йил январь-март ойларида янги 
ташкил топган кичик корхона ва микрофирмалар ҳудудлар бўйича энг кўп Тошкент шаҳрида 
- 4460 та, Самарқанд вилоятида - 2293 та, Тошкент вилоятида -2244 та, Андижон вилоятида - 
1829 та, Хоразм вилоятида - 1633 та, Наманган вилоятида - 1626 тани ташкил этган. Энг паст 
кўсаткични Жиззах вилоятида –914 тани ташкил этган.Кичик бизнес ва хусусий 
тадбиркорликнинг асосий хусусияти шуки, унинг учун минтақавий омиллар қоида 
тариқасида, инвестициялар жалб этиш жараёнига таъсири жиҳатидан устунлик қилади.  

2-жадвал 
Худудлар бўйича янги ташкил этилган кичик корхона ва микрофирмалар, бирликда 

 2019 йил 
Январ-март 

2020 йил 
Январ-март 

(+;-) 

Ўзбекистон Республикаси 30442 23320 -7122 

Қорақалпоғистон Республикаси  1280 924 -356 

вилоятлар    
Андижон 1741 1829 88 

Бухоро 2182 1263 -919 

Жиззах 1309 914 -395 

Қашқадарё 1802 1209 -593 

Навоий 889 1209 320 

Наманган 2078 1626 -452 

Самарқанд 2940 2293 -647 

Сурхондарё 1617 1277 -340 

Сирдарё 789 1003 214 

Тошкент  2856 2244 -612 

Фарғона 2851 1436 -1415 

Хоразм 1804 1633 -171 

Тошкент ш 6304 4460 -1844 

Манба: Ўзбекистон Республикаси Давлат статистика қўмитасининг 2020 йил январ-март 
маълумотлари. 

2020 йилнинг I чораги бўйича ўтказилган сўровномага асосан янги ташкил этилган 
кичик корхона ва микрофирмалар томонидан билдирилган умумий иқтисодий ҳолат мезони 
(қулай қониқарли, қониқарсиз) бўйича таҳлили: Ушбу сўровномада 2458 та кичик корхона ва 
микрофирмалар иштирок этди. Уларнинг 433(17,6%) таси иқтисодий вазиятни қулай деб 
баҳолади. 1674 (68,1%) та субъектлар иқтисодий вазиятни қониқарли деб баҳолаган бўлса 
қолган 351 (14,3 %) та субъектлар иқтисодий вазиятни қониқарсиз деб баҳолаган. 

Иқтисодий вазиятни қулай деб баҳолаган 433 та субъектнин 200 (46,2 %) таси савдо 
йўналиши 70 (16,2 %) таси саноат йўналиши 42 (9,7 %) таси яшаш ва овқатланиш бўйича 
хизматлар соҳаси ҳиссасига тўғри келган.  

Инвестициявий муҳит таҳлилини тармоқлар бўйича олиб бориш зарурлигини кўрсатиб 
ўтиш керак. Чунки, ижобий инвестициявий омиллар турли тармоқлар учун ўзига хос 
жиҳатларга эга. Шу боис ҳам, Ўзбекистон Республикаси иқтисодиётида кичик бизнес ва 
хусусий тадбиркорликни ривожлантириш учун қулай шарт-шароитлар яратиш ҳамда иш 
муҳитини яхшилаш бўйича чора-тадбирлар фаол давом эттирилмоқда.  

Хулоса ва таклифлар 
 Бизнинг фикримизча, кичик бизнес ва хусусий тадбиркорликни янада ривожлантириш 

бўйича давлат томонидан қўллаб-қувватлашда қуйидагиларга алоҳида эътибор қаратиш 
лозим. 

Биринчидан, кичик бизнес субъектлари маҳсулотларини экспортга чиқаришда 
логистик марказлар хизматидан самарали фойдаланиш, яъни маркетинг хизматини сифатли 
ривожлантириш ва шу орқали жаҳон бозорларида миллий маҳсулотларимиз 
рақобатбардошлигини таъминлаш; 

Иккинчидан, тадбикорларга «бир дарча» тамойили асосида экспортни ривожлантириш 
учун давлат хизматини такомиллаштириш; 

Учинчидан, тадбиркорлик учун илмий тадқиқот ва инновацион фаолиятни 
рағбатлантиришга катта эътибор қаратиш лозим. 

Бунда давлат ва хусусий тадбиркорлик секторининг ўзаро (корпоратив) ҳамкорлигига 
асосланиш, яъни илм-фан ютуқларидан кенг ва самарали фойдаланиш; тадбиркорлик 
фаолиятида янги инновацион технологияларни қўллаш; ишлаб чиқаришга энг замонавий 
технологияларини жорий этиш; миллий иқтисодиётнинг барча тармоқ ва соҳаларини 
модернизациялаш муҳим аҳамият касб этади. 

Хулоса қилиб айтганда, мамлакатимизда олиб борилаётган кенг қамровли ислоҳотлар 
яқин келажакда тадбиркорлик фаолияти янада ривожлантириб, иқтисодиётимизни кескин 
юксалтиради ва пировардида халқ фаровонлигини ошишига хизмат қилади. Бунинг 
натижасида, Ўзбекистон ривожланган мамлакатилар қаторидан жой олади. 

